
Күһүн

Сэбирдэхтэр тэлээрэн,

Аргыый сиргэ түһэллэр.

Күндү көмүс кэммит,

Күһүн кэлэр бэлиэтэ.

Кэрэтиэн күһүн

Көмүс күһүн кэлиитэ,

Сир дойду ситиитэ,

Ас-үөл дэлэйэ,

Кэрэтиэн кэрэтиэн.

Айылҕа утуйуута,

Бастакы хаар түһүүтэ,

Кэрэтиэн, кэрэтиэн.

Маҥнайгы хаар

Кырылас үрүҥ хаар,

Кэлэн иэдэспэр тустэ.

Үөрдүм, күллүм мин,

Кэтэспитим даҕаны,

Кылбаа маҥан хаары.



Кыһын

Тымныы кэммит кэлиитэ,

Кырыа хаар түһүүтэ,

Оҕо-аймах үөрүүтэ,

Аам даам тымныыта.

Бу кыһыммыт бэлиэтэ,

Бу кыһыммыт көстүүтэ.

Хаар

Хаар, сырдык хаар,

Хаар, маҥан хаар.

Хаар, маҥнайгы хаар,

Хаар, күүтүүлээх хаар.

Баай  Байанай

Хара тыа хаһаайына,

Аргыый сылдьан көрөр-истэр,

Сиэри-туому тутуһун,

Булчут бөҕөс дьоннор.

Баайын, дуолун кэтиир-маныыр,

Баай Байанайбыт кырдьаҕаспыт.



Ахсынньы

Сылбыт бүтэһик хардыыта,

Сылбыт бүтэһик ыйа.

Кэтэһиилээх, түбүктээх,

Ыра сырдык санаалаах,

Ахсынньыбыт тиийэн кэллэ.

Ахсынньы, ахсынньы.

Саамай аптаах ый.

Ахсынньы, ахсынньы,

Алыптаах ый.

Саҥа Дьыл

Сандаарар уоттардаах,

Күлүмнэс кэрэлээх,

Элбэх араас кэһиилээх,

Үөрүү- дьол аргыстаах.

Саҥа дьылбыт,

Саҥа сылбыт,

Тиийэн кэллэ аргыыйдык.



Сайыны саныыбын

Араас өҥнөөх сибэккини,

Маҥан хаарга ойуулуубун.

Туман дьыбар быыһыгар,

Санаан ыллым сайыны.

Ахтар да эбиппин,

Көһүтэр да эбиппин.

Ол сылаас кэмнэри,

Ол күөх сайын.

Саха буоламмын.

Саха буолан үөскээммин,

Сахалыы саҥарабын,

Сахалыы ыллыыбын.

Саха тылбыт сүппэтин,

Саха тылбыт үксээтин.



ҕ

Кыыс оҕо

Кыыс сибэкки курдук,

Кинини харыстыыр ордук.

Кини күннээх халлаан,

Кини сырдыкка аан.

Кыыс

Сырдык мичээр,

Кэрэ куолас,

Кыыс оҕо барахсан,

Аргыый күлэр үөрэр.

Уол оҕо аанньала,

Уол оҕо үөрүүтэ.



Ийэм

Ийэм итиитик кууһар,

Ийэм сылаастык сыллыыр.

Ийэбин кытта оонньуубун,

Ийэбин кытта үөрэбин.

Ийэм истиҥ доҕорум,

Ийэм күндү киһим.

Саас

Күммүт уһаан,

Таһырдьа сырдык.

Күммүт уһаан,

Халлаан сылаас.

Бу сандал саас бэлиэтэ,

Бу сандал саас кэлиитэ.



Кыайыы күнэ

Оо, улуу кыайыы күнэ!

Махтал буоллун,

Эйиэхэ бэтэрээҥҥэ!

Кыайыы өрөгөйүн аҕалбыт,

Хорсун саллаакка!

Ахта саныы сылдьыахпыт,

Күндү дьоммутун!

Эһиги ааккыт куруутун,

Үрдүктүк туруо!

Саллаат буолуом

Хорсун буола улаатыам,

Тулуурдаах буола үөрэниэм,

Аймах дьоммун харыстыам,

Аҕа дойдубун көмүскүөм.

Мин күүстээх буолуом,

Мин саллаат буолуом.



Сайын

Куйаас итии кэмнэри,

Аҕалла биһиэхэ сайын.

Күнү кытта оонньуубут,

Ардаҕы кытта сүүрэбит,

Үөрэбит, көтөбүт.

Сайын биһи сайдабыт.

Ардах

От-мас үүнэр ардахха,

Тэллэй үүнэр ардахха,

Отон үүнэр ардахха,

Сибэкки үүнэр ардахха.

Ардаҕы кэтэһэбит,

Ардаҕы таптыыбыт.


